_ Taito
Taito ana leta

Livala Aba Vaita

Leta ame Paulo igini ietune ina Taito. Nakona
tala 66 sinaena leta ame igini. Paulo nakona
Mesadoniya goi ikaaiyaka tutayana letayana ig-
ini. Kina go Taito tayamo simla yoina Kiriti goi
ikaaiyaka.

Boi Paulo Taito ina paisewa ivini be Tomoya
ana totugugunayao simla Kiriti goi imatakaa-
vatedi go, ana leta ame igini bego paisewayana
ana lovina iyagoi.

Paulo ana masi aiyuwo leta ame goi. Ana
masi vakuumgoina bego Taito tovatulukwana
polapola isanabodedi. Masi aiyuwoina moe
Paulo latuwona Taito goi tonumisa Kiriti goi ivat-
ulukoidi idi sinapu nakonakae itoboine tonumisa
yaidi goi.

2. Tomoya ana totugugunayao adi tovakum-
goyao adi kinava 1:5-16

3. Tonumisayao idi sinapu Tomoya ana totugu-
gunayao idi guguna goi 2:1-15

4. Tonumisayao idi sinapu tauyadi geya sinu-
miseta yaidi 3:1-11

5. Vatulukwana Paulo toinina ina guinuwa

manuna 3:12-14
6. Paulo ina vaduduwo 3:15

Leta ana toginina be ana tokatuyaivayao

1 Taito,T

Yau Paulo, Yaubada ina pdkwana be nakae
Yeisu Guyau ina vamoléyana. Yaubada ika-
woigu bei ina kinavayao idi numisa akikakainaki
be nakae avaitedi bego Yaubada ana Nanamsa
Mooitamoina siyagoidoko. Nanamsayana goi
tayagoi manakaeda bei yabana sinapuna goi
taketoiya. 2 Tauna guna kawoi pasina tauyadi
silotuta yawoidi vata bei sibabane. Yawana
vatayana boi nimatu tuta ana kaba vatowo goi
Yaubada, Tauyana geya ipolapola, ikatotule bei
ivinida. 3 E toinina ina tuta kaikaila goi yawana
vatayana valena ikaiwoduwe kai ina vamo-
leyanayao yaima goi. Ago valayana ana talavaita
inumisegu atalavaite go, guna talavaitayana moe
ada Toyava Yaubada ina lovina goi aguinuwe.

4 Taito, ida numisa tayamo pasina kom natugu
toina nakae, e leta ame agini aetune iwo yaim.

Tamada Yaubada be ada Toyava Guyau Yeisu
idi kanuwdiya be idi tuboina bei sivinim.

Tomoya ana totugugunayao
adi tovakumgoyao adi kinava

5 Ame pasina boi Kiritif goi atulavem: Bego
kaga kaga boi Tomoya ana totugugunayao yaidi
goi taavatowo, e kom kulukavave be nakae
Tomoya ana totugugunayao idi tuguguna asa
tamo tamo goi koroto kuvayokoidi kidi tugu-
gunayadi adi tovakumgoyao nakae yau bogina

T 1:1 2Ko 2:13, 7:6,13-14, 8:6,16,23, 12:18; Gal 2:1,3; 2Ti 4:10; Tai
1:4. ¥ 1:5 Kiriti: Ame simla tayamo tupwana gagaina. Amoko
goi boi Paulo be Taito taiyao sipaaisewa (Gui 27:7-21).

alatuuwokoim. ¢ Adi kinavayana ame nakae:
Avatauwa neta latuwodi bego Tomoya ana to-
tugugunayao adi tovakumgoyao, e idi sinapu goi
itoboinedi geya adi pikwanamo. Ame nakae:
Neta tauyadi sinai, monediyao aditava siyale-
dokoidi. Natudiyao aba numisa,} idi sinapu goi
tomota geya itoboinedita bego siwowokoidi togu-
inuwa owaowana o tokapipilova. E avatauwa
neta idi sinapu tauna nakae kuvayokoidi kidi
Tomoya ana totugugunayao adi tovakumgoyao.f
7 Bogina kuyagoi. Tovakumgoyadi moe Tomoya

ana totugugunayao adi torugwautayao;} tauyadi
kina Yaubada ana paisewa ana togogo, tauna
itoboinedi idi sinapu goi geya adi pikwanamo
ame nakae: Taabu sinuuwatie, taabu mainao
siegamoogamogu, bwae toogagaina taabu sinim
ginagina siyaluwo, taabu sivalaaulauwo, taabu
madi matapdgana siivaobuna. 8 Go sem
tauyadi simataaogadga, ava sinapuva dedevidi
nuwodi ikabidi, idi sinapu sikabikunuidi, kiboo-
bosidi, kaasalaidi Yaubada yaina, idi yalagau
sikabikunai. 9 Tauyadi Yeisu valena aba nu-
misa boi kai Yeisu ina vamoleyanayao kavatu-
ulukoidi siyoisikavate bego itoboinedi tonumisa
siliwoledi ima vatulukwana ddkana sisabokuliye
go, vatulukwanayana adi tovakaleyayao sikama-

e Natudiyao aba numisa: Da Giriki niyadi goi ame geya
imavadeta. Itoboineda takaigavile kada, ‘Natudiyao aba numisa’
o kada, ‘Natudiyao sinumisa.” Da Giriki niyadi goi aba numisa be
numisa moe livala tayamo. T 16 1Tise7. 17 Tomoya
ana totugugunayao adi torugwautayao: Ame tauyadi be nakae
tauyadi tovakumgoyao tomwana 5 goi sivavasa. Moe tovakumgo
youyuwoina.

maetalidi.

10 Moitamo, idi kamamaetalayana itoboine.
Moeko goi tokapipilova badabadaidi sikaaiyaka.
Tauyadi moe tokautaotdwana be nakae pola goi
tomota nuwodi sikoobaledi. Go moe ivakaigaga
kidi tonumisa sakavaidi kuuponidi yaidi. 11 Ame
tokapipilovayadi itoboinem kusanabodedi taabu
sivaatulikwana, unana idi vatulukwana polap-
olayana goi maniyena bodayauwo sinaedi to-
mota madabokidi idi numisa sikaigoyaidi. Ame
nakae: Kaga sivaatulukwana geya itoboineyeta.
Idi vatulukwanayana goi latuwodi tomota idi
mani sivaobudi go, amo sinapuyana moe aba
omayamaya. 12 Boi nimatu da Kiriti toinidi idi
tonanamsa toolagaina tayamo idigo kana,

‘Da Kiriti topola vata, woiwoi sasasaidi,
uuwoyaidi nakae suumoyaidil’

13 Ame talavaitayana moe moitamo; tokapip-
ilovayadi idi sinapu tauna nakae! Moe
pasina tauna tokapipilovayadi kukamamaetal-
imakimakidi bego ida vatulukwana moitamo
sinumisedoko. 14 Aiyuwoina kukamamaetalidi
bego geya tuwaina Diyuu idi liliu be nakae
tomota idi lovina besobeso siyoisikaavatedi; lov-
inayadi moe kidi Yaubada ana Nanamsa Mooita-
moina siikalave adi lovina. 15 Tonumisayao
kulatuwokoidi amo lovinayadi sikalavedi unana

ame: Avatauwa neta atedi maavadaidi Yaubada
matana goi, awoinu liliudi taagonaidi. Go

avatauwa neta atedi baailidi Yaubada matana
goi o kada, ‘Geya sinumiseta’, e yaidi goi geya

tayaamo awoinu taagonaina, go sem kidi nuwodi

be atedi, aiyuwokova, baailidi.t 16 Tauyadi
sidigodigo bego ida Yaubada siyagoi go, idi guin-
uwa goi tayagoi Tauyana silawoiwoiye. Tauyadi
aba kalagiwala Yaubada yaina, tokapipilova,
geya basabasaidimo guinuwa dedevidi manudi.

2

Tonumisayao idi sinapu

Tomoya ana totugugunayao idi guguna goi

1E kom sem tonumisayao tuta liliuna kulatuu-
wokoidi ava sinapuva itoboinedi sisabokuliyedi
nakae vatulukwana ddkana idige. 2 Sinapuyadi
ame nakae: Tomoyamoyayao kulatuuwokoidi idi
vikaiya sikabikunuidi, idi sinapu aba wowoina
be nakae idi sinapu sikabikunuidi. Aiyuwoina
kulatuuwokoidi madi salau sivaddkana ame do-
goiyadi goi: Idi numisa goi, idi matakoi goi be idi
mesayagana goi.

3 Kidi go namoyamoyayao nakae. Kulatu-
uwokoidi idi sinapu nakae tomota kaasalaina

Yaubada umana itoboine. Ame nakae: Taabu
siitagiwaya be nakae taabu oine sinim monaa-

monana. Tauyadi idi bobwara be idi guinuwa
goi naiwovau sivatuulukoidi kaga dedevina. 41di
vatulukwana bego naiwovauyadi sikatuliwoledi
monediyao be natudiyao simatakooiyedi, 5 idi
sinapu sikabikunuidi, geya adi goyomo, idi vada
simatakavatedokoidi be nakae sikatetagonedi
toinidi monediyao yaidi. Tauyadi nakae ito-
boinedi siguinuwe bego geya tuwaina Yaubada
ina Vala Dedevina valena moe aba tagiwaya.

T 1:15 Luk 11:41; Rom 14:20.

6-7 Kidi go tubuwau matuwo nakae. Kukatulii-
wolédi idi bobwara be idi guinuwa liliudi goi idi
sinapu sikabikunuidi.

Kom go im guinuwa dedevidi goi kuvagi-
itakoim kom tomota adi kaba kinana. Tutayana
kuvaatulukwana, atem maavadaina nakae im
sinapu aba wowoina go, 8 valayana kuvaat-
ulukwana itoboine moitamo nakae geya ana pik-
wanamo. Moe bego ida kaleyayao kugieomae-
maedi unana geya tayaamo kaga goi itoboinedi
kom be yau sikaogoyoeda.

9 Kidi go paakonidi, e kukatuliiwoledi kaga
liliuna goi sikatetagonedi toinidi adi tomoy-
amoyayao yaidi. Tauyadi sipoikikina adi to-
moyamoyayao sivauyaonedi ame nakae: Taabu
madi kapipilova sikaubodabdda, 10 adi tomoy-
amoyayaoyadi yaidi goi taabu sivaainawana, go
sem itoboinedi idi guinuwa madabokina goi be
idi bobwara madabokina goi sivagitakoidi kidi
aba numisa toina adi tomoyamoyayaoyadi yaidi.
Moe nakae idi sinapu bego idi guinuwa liliudi
tomota sigitedi bei vatulukwana Yaubada ada
Toyava manuna nuwodi ikabi.

11 Moe moitamo. Yaubada ina kanuwodiya
bogina  ikaiwoduwe  go, anuwoiyayana
goi tomota liliuda ada yava tababane.
12 Anuwoiyayana ivatulukoida bego ida
kaoliliwo Yaubada yaina be nakae poyapoya
sinapuna ana yalagau takalavedi go, tuta
ame taketoiya ame nakae: Ida sinapu
takabikuunuidi, taakibobwata go, taaketoiya
nakae Yaubada iuyaone. 13 Nakae taketodiya
unana mada lotuta taatuydwata dogoi

tayamo ada dedevina manuna. Dogoiyana
moe Guyau Yeisu ina sowoduwo; Tauyana
Yaubada Toolagaina, ada Toyava, ana kaeyana.
14 Tauyana toinina ikasale amasa goi, kita ada
katumapu, bego ida kapipilova tamo tamo goi
itateteda.fa  Aiyuwoina ikimavadeda bei Kita

Tauyana ina kitomyaotb toinina umana, mada
salau latuwoda guinuwa dedevidi taguinuwedi.

15 E mam lovina moe dogoiyadi tomota ku-
latuwokoidi be kuliwolédi siguinuwedi go, neta
dogoiyadi sikataedi, kukamamaetalidi. Go taabu
tomota sikapipiilavem!

3

Tonumisayao idi sinapu
tauyadi geya sinumiseta yaidi

1 Tonumisayao kukavilevilédi toinidi sikate-
tagonedi tomota madi lovina liliudi yaidi be
nakae sopadi sikabikaonedi go, tuta liliuna madi
tagona bego guinuwa dedevidi siguuinuwedi.
2 Geya tayaamo tomota sitaagiwoi, madi tuboina
be madi sakululu. Nuwotokai sivagitakoedoko
tomota madabokidi yaidi.

3 Im kavilavilayana itoboine. Kita tonumisa
boi nimatu tauyadi geya sinumiseta nakae,
Yaubada tatamogemogeye. Nakae kita kapipi-
ilovaida be nakae sulaaigida, ida vikaiya liliudi
be uyawana owdowana liliudi sipakoida, ida
kaiyaka madabokina goi kita goyo ana toguin-
uwa be vakipiikipida, tomota sikaoliliveda go,

Ta 2:14 sam 130:8. D 2:14 Tat 19:5; Atu 4:20, 7:6, 14:2; 1Pi
2:9.

kita nakae sedao takaolilivedi. 4 E tutayana ada
Toyava Yaubada ina yabobona be ina matakoi
ikaiwoduwedi yaida, > iyaveda. Go geya kada
ida guinuwa toinida ida kibébwata goi taguuin-
uwedi pasidi iyaveda geya, go sem Yaubada ina
nuwokapisi pasina iyaveda. Ago ina yavayana
ame nakae: Ida goyo goi inikida, e tabibinamna
go, Baloma Kimaasabaina iyolimeda. 6 Yaubada
Balomaina Kimasabainayana ada Toyava Yeisu
Guyau ina kdmasa goi isiwoi ilausiwosiwo yaida.
7 Go isiwoi yaida bego ame: Ina kanuwdiya
pasina ivayokoida kita tokibObwata, tauna Kkita
ina bodao, e yawoida vata talootutae.

8 Mae livalayana madabokina livala aba nu-

misa.f Livala amo nakae manudi latuwogu
mam katepatu kukaugeogéona bego kidi bogina
Yaubada ana tonumisayao sikasaledi bei tuta
liliuna guinuwa dedevidi siguuinuwedi sediyao
yaidi. Amo vatulukwanayadi dedevidi, kita to-
mota ada kaba vaita. ° Go aumakimaki besobeso,
tubudiyao yoidi manudi sililiu, livisi be nakae
aumakimaki Yaubada ina Katukeda pasina, e
geya tuwaina kunovédi, go sem kuvakiilisidi.
Amo sinapuyadi goi geya tayaamo kaga dedev-
ina isowoduwo be nakae geya basabasaidimo.
10 Avatau neta liivisina, kwatumatali isayata. Go
neta geya, e sivayuwoina kwatumatali isayata.
Go neta nava geya inovemta, tuwo kulivisiye.
11 Bogina kuyagoi bego tomota liivisidi amo
tauyana nakae bogina sisuldiga go, nava goyo

.....

siguuinuwe. Tauna toinidi idi guinuwa sita-

T 3:8 1Ti 1:15, 3:1, 4:9; 2Ti 2:11.

lavaitedi bego kidi togoyoidi Yaubada matana
goi. Tauna kulivisiyédi.

Vatulukwana Paulo
toinina ina guinuwa manuna

12 Nava Atimasi o Tukiko,T tayamo bei aetune
iwo yaim kom am katumapu. Tutayana iwo,
kupoikikina kiima asa Nikopori goi. Bogina
alovina bego tula ana tuta bei ana amoko
goi akaaiyaka. 13 Senasi, tauyana lovina ana

tolumavivita,f be nakae Apolosif kuvaitedokoidi
be ma nimatoodi kuetunédi idi koidadana goi
bego geya tayaamo kaga sikiseyeseye. 14 E
ida bodao madabokidi kuvatulukoidi madi salau
guinuwa dedevidi siguuinuwedi bei tokaiyako-
mou sivaaitedi, govila bei ida bodaoyadi yawoidi
geya basabasaidimo.

Paulo ina vaduduwo o
15 Sedao liliudi ameko goi sikaaiyaka yau

taiyao idi yabobona yaim. E tauyadi moeko goi
simatakooiyeda be nakae idi numisa kita nakae
ima yabobona yaidi.

Yaubada ina kanuwdiya madabokimi yaimi!

Yau Paulo

T 3:12 Gui 20:4; Epe 6:21-22; Kol 4:7-8; 2Ti 4:12. i 3:13 Lovina
ana tolumavivita: Nakona ame tauyana Yaubada ina Katukeda
ana tolumavivita o kidi da Roma idi lovina ana tolumavivita. Da
Giriki niyadi geya imavadeta. T 3:13 Gui 18:24; 1Ko 16:12.

